
ti angaw nangan ku, Rabetin yau uwalu ti tasaw ku setangi, semanga ti
Iku temagsi nizi ta kawcungan. tennes ti iku mai temanan sa damu, sizenges
ti iku tu bagi bai ku seRay kaput ku ta damuan.

mulepun iku temagsi nizi ta kuocungan, matiw ti iku
sa taypak gemizuan, temagsi ta taypakan temuzus tu tangi. ngid iku tanan sa
damu tagsi, wanayka mai tu kawcung ta damuan.

meRagaRaq ti iku ta taypakan, matatalin iku gemizuan. melaziw ti tu
unem tasawan, mai pama iku menanam tu ta taypakan ay genabinnusan. azu
semagay ta lazanan matazay tu genabalang, mai imi simtawik, simlaziw ma
imi.

pitemawaR semanga temagsi, gatuRiyas iku temanan, mai melusit
kemilim tu kaput, kaput ku nizu gemizuan ta gaimisan. wanayka pataz iku
pagenanem ta gizuanan ku temaytayta tu tiannaw, nayau a genabinnus ku ta
gaimisan.

meRagaRaq iku ta gaimisan, makalingun ku ti lanas na damu gaya.

tiana nangan na bai zau? tanian ti leppaw na bagi zau? senaquni ti waway na

meRagaRaq

kebalan? lanas zau nizan ku ti mekalingun. ussa nayau ma, mai tu kaput
temankebalan, Rayngu ti iku temankebalan gaya. mai ti iku temanan sa
leppaw melilin gaya.

tennes ti iku mai mipil tu suni na tiquRis, suni na lalay, suni na tizik.
tennes ti iku mai matiw se lazing, semaqay ta mezizi ay buganan, menanguy
ta lazingan. tennes ti iku mai mimet tu biRi, kemapkap tu lubung na paRin
gaya.

azu ganengi iku gemizuan ta damuan si, mai ti iku gatiw sa qati
tagsi, gawka mai makalingun nitudan na bagi bai k utu semapang. wanayka,
setangi meRagaRaqg pama iku ta gaimisan temagsi. pasi qusazui gawman iku
meRagaRaq ta gaimisan kelawkaway, sinapawan, sasunis. qumni
gawka ganengi iku temanan gemizuan? Raynguan ku.

wanayka, suppaRan ku qusazui gawman iku tanan sa damu gemizuan,
sinanam tu waway seRay sikawman na bagbagibai, temud tu sunis

ku, pagaRukebalan timaizipana. senayau gamai ti meRagaRaq sunis ku.

